
ОРОН НУТГИЙН ТӨСВИЙН ОРЛОГО ЗАРЛАГА

2011 оны эхний 5 сард улсын төвлөрсөн төсвийн шилжүүлэг дэмжлэгийг оруулан тооцсоноор аймгийн төсөвт 2947.4 сая төгрөгийн орлого орохоос 3 тэрбум 174.8 сая төгрөгийн орлого орж төлөвлөгөөг 7.7 хувиар буюу 227.4 сая төгрөгөөр давуулан биелүүллээ. 
Улсын төсвийн шилжүүлэг дэмжлэгийг оруулахгүйгээр аймаг өөрөө 1079.2 сая төгрөгийн орлого бүрдүүлэхээс 1312.9 сая төгрөгийн орлогыг төвлөрүүлж төлөвлөгөөг 21.7 хувиар буюу 233.7 сая төгрөгөөр давуулан биелсний зэрэгцээ нийт сумд орлогын төлөвлөгөөг 110.1-588.5 хувиар биелүүлсэн байна. Орлогыг нэр төрлөөр нь үзвэл орлогыг нь тухай бүр тодорхойлох боломжгүй иргэний татвар /93.0%/, түгээмэл тархацтай байгалийн баялаг ашигласны төлбөр /75.3%/-өөс бусад бүх нэрийн татварын орлогын төлөвлөгөө биелэгдсэн байна. 
Аймгийн төсвийн орлогын 58.6 хувийг тусламжийн орлогоор буюу улсын төсвөөс олгосон санхүүгийн дэмжлэгээр, 23.1 хувийг орлогын албан татвараар, 1.1 хувийг өмчийн татвараар, 4.7 хувийг тусгай зориулалтын орлогоор, 7.8 хувийг бусад албан татвараар, 3.6 хувийг татварын бус орлогоор, 1.1 хувийг хөрөнгийн орлогоор бүрдүүлж байна. 

Улсын төвлөрсөн төсөвт аж ахуйн нэгжийн орлогын татвараар 47.6 сая төгрөг, нэмэгдсэн өртгийн албан татвараар 138.5 сая төгрөг, онцгой татвараар 12.3 сая төгрөг бүгд 204.4 сая төгрөгийг шилжүүлж төлөвлөгөөг 33.7 хувиар давуулан биелүүллээ. 
Орон нутгийн төсвийн байгууллагуудын дүнгээр 2 тэрбум 390.8 сая төгрөгийг нийт зардалд зарцуулсан нь өнгөрсөн оны мөн үеийнхээс 52.0 хувиар буюу 818.2 сая төгрөгөөр илүү байна. 
Улсын төсвийн байгууллагууд нийт зарлагын 61.8 хувийг цалин хөлсөнд, 6.5 хувийг нийгмийн даатгалын шимтгэлд, 31.7 хувийг бараа үйлчилгээний бусад зардалд зарцуулжээ. Төсвийн зардлын 1.2 хувийг нийтийн ерөнхий үйлчилгээнд, 5.3 хувийг нийгмийн хэв журам аюулгүй байдалд, 59.2 хувийг боловсролын салбарт 23.5 хувийг эрүүл мэндийн салбарт, 1.1 хувийг нийгмийн хангамж, халамжийн салбарт, 4.3 хувийг спорт, соёл урлагын салбарт, 5.4 хувийг хөдөө аж ахуй, тээвэр болон эдийн засгийн бусад салбарт зарцууллаа. 
6 дугаар сарын 1 ний байдлаар орон нутгийн төсвийн байгууллагууд 5.3 сая төгрөгийн өртэй байгаа нь өнгөрсөн 5 дугаар сарын 1 нийхээс 1.0 сая төгрөгөөр нэмэгдсэн байна. Өглөгийг сумдаар үзвэл  Ихтамир сум 0.3 сая, Тариат 0.6 сая, Эрдэнэбулган 0.3 сая, аймгийн төрийн сан шууд харилцагчиддаа  4.1 сая төгрөгийн өртэй байна. 

Улсын төсвийн байгууллагууд 153.2 сая төгрөгийн өртэй байгаагийн 108.2 сая төгрөг нь боловсролын салбарын, 28.7 сая төгрөг нь эрүүл мэндийн салбарын 13.6 сая төгрөг нь нийгмийн хэв журам сахиулах салбарын, 2.6 сая нь спорт соёл урлагийн салбарын өр байна. Нийт өрийн 29.4  хувь нь гэрэл, түлш, ус халаалтын, 31.9 хувь нь цалин шимтгэлийн, 25.6 хувь нь хоол, эмийн, 4.1 хувь нь тээвэр шатахууны, 9.0 хувь нь бусад өр байна. Өмнөх сарыхаас улсын төсвийн байгууллагуудын өр 20.1 хувиар өссөн  байна.
Нийгмийн даатгалын хэлтэс аж ахуй нэгж иргэдээс нийгмийн даатгалын шимтгэл төвлөрүүлэх даалгаврыг 112.1 хувиар Эрүүл мэндийн даатгалын шимтгэлийг 137.0 хувиар биелүүлж 11905 хүнд 5326.2 мянган төгрөгийн тэтгэвэр,  тэтгэмж олгосон байна. 
Эхний 5 сарын байдлаар нийгмийн халамжийн сангаас давхардсан тоогоор 104.9 мянган хүнд 12 тэрбум 415.1  сая төгрөгийн тэтгэмж хөнгөлөлт тусламж олгосны 5.3 хувь нь тусламж, 1.5 хувь нь хөнгөлөлт, 4.7 хувь нь тэтгэвэр, 4.2 хувь нь нөхцөлт мөнгөн тэтгэмж, 0.4 хувь нь нийгмийн дэмжлэг шаардлагатай иргэнд үзүүлсэн тусламж, олон нийтийн оролцоонд түшиглэсэн халамжийн үйлчилгээ, 83.9 хувь нь хүний хөгжил сангаас олгож байгаа хишиг хувь байна. 

Оны эхний 5 сард хүний хөгжил сангаас 89515 хүнд, 10 тэрбум 380.6 сая төгрөгийн эх орны хишиг олгоод байна.

ХЭРЭГЛЭЭНИЙ ҮНЭ

Сар бүрийн 15-21 ний байдлаар хүн амын өргөн хэрэглээний 12 бүлгийн 194 нэрийн барааны үнийн түвшинг судалж өөрчлөлтийг тооцдог. 

5 дугаар сард бараа үйлчилгээний үнэ тариф өмнөх сарыхаас 0.7 хувиар, өнгөрсөн оны мөн үеийхээс 9.8  хувиар,  2010 оны 12 дугаар сарынхаас 5.3 хувиар, 2005 оны 12-р сарынхаас 80.1 хувиар тус тус өссөн байна. 

Өнгөрсөн 4 дүгээр сартай зэрэгцүүлэхэд хэрэглээний сагсанд авсан 194  нэрийн бараа үйлчилгээний үнэ тарифын 7.2 хувийх нь үнэ өсч, 0.5 хувийх нь үнэ буурч, 92.3 хувийх нь үнэ тогтвортой байлаа. 
Энэ сард өмнөх сарыхаас сүүний үнэ 6.2  хувиар буурч,  харин үхэр адуу, ямааны мах шар будаа, ааруул, алим, элсэн чихэр, цахилгаан бүх төрлийн шатахуунй үнэ 2.4-66.7 хувиар тус тус нэмэгдсэн байна. 
Харин өмнөх оны мөн үетэй зэрэгцүүлэхэд 46.4 хувийх нь буюу 90 нэрийн бараа үйлчилгээний үнэ тариф өсч 3.6 хувийх нь буюу 7 нэрийн барааны үнэ буурч 50.0 хувийх нь үнэ тогтвортой байна. 
Өнгөрсөн оны мөн үеийхээс бүх төрлийн малын мах, сүү, сонгино, гурилан боовны үнэ 4.3-25.0 хувиар буурсан боловч бүх төрлийн гурил цагаан идээ, ааруул, шар тос, байцаа, сонгино, элсэн чихэр, хатуу чихэр, цай, давс, ундаа, эрэгтэй эмэгтэй хүний гадуур, дотуур хувцас, гутал ботинк, даавуу, гэр ахуйн хэрэгсэл тавилга, оо, саван, лаа, шүдэнз, эм тариа, дэвтэр, шатахуун, сургалтын төлбөр зэргүүд 3.1-80.0 хувиар нэмэгдсэн байна.
АЖИЛГҮЙДЭЛ АЖЛЫН БАЙР

6 дугаар сарын 1-ний байдлаар Хөдөлмөр зохицуулах албанд бүртгэлтэй ажил идэвхитэй хайж байгаа 2181 ажилгүй хүн байгаагийн 48.1 хувь нь буюу 1049 нь эмэгтэйчүүд байна. Хөдөлмөрийн насны 10.0 мянган хүн тутамд 346 ажилгүйчүүд ноогдож байгаа бөгөөд өнгөрсөн оны мөн үеийнхээс ажилгүйчүүдийн тоо 15 хувиар өссөн байна. 

Энэ 5 дугаар сард 223 хүн ажилгүйчүүдэд нэмж бүртгүүлэн ажилгүй байсан хүмүүсээс 115 хүн ажлын байнгын болон түр ажлын байраар хангагдсан байна. 5 дугаар сард ажилгүйчүүдэд бүртгүүлэгчдийн 4.9 хувь нь орон тооны цомхтголоос,  2.7  хувь нь байгууллага татан буугдсанаас, 4.5 хувь нь өөр газраас шилжин ирсэнээс, 20.6 хувь нь сургууль төгссөн, 11.2 хувь нь мэргэжлийн ажил олдохгүйгээс,  56.1 хувь нь бусад  шалтгаанаар бүртгүүлсэн байна. 

Ажилд орогчдын 47.8 хувь нь нөхөрлөл компаниудад, 13 хувь нь хоршоонд,  39.2 хувь нь бусад газарт ажилд орсон байна. 
Ажилгүйчүүдийг боловсролоор нь үзвэл 11.9 хувь нь дээд, 4.4 хувь нь тусгай дунд, 5.0 хувь нь мэргэжлийн анхан шатны, 72.7 хувь нь бүрэн ба бүрэн бус дунд, 4.7 хувь нь бага,  1.3 хувь нь боловсролгүй хүмүүс байгаа ба насны  хувьд 53.8 хувь нь 16-34 насны залуучууд, 16.7 хувь нь анх удаа ажил хайж байгаа хүмүүс байна. 

Эхний 5 сард аймгийн дүнгээр 545 байнгын ажлын байр шинээр бий болгосон нь өнгөрсөн оны мөн үеийхээс 5.5 дахин буюу 32 ажлын байраар бага байна. Шинэ ажлын байрыг сумдаар авч үзвэл Эрдэнэбулган, Булган, Их тамир, Эрдэнэмандал, Батцэнгэл сумдад 53-57 ажлын байрыг, Өлзийт, Хотонт сумд 34-39, Тариат, Хангай, Жаргалант, Цэнхэр сумд 25-28, Хайрхан, Цэцэрлэг, Өндөрулаан, Чулуут сумд 10-17, Хашаат сум 4 ажлын байрыг тус тус бий болгож Өгийнуур сум нэг ч ажлын байр бий болгоогүй байна.
ХӨДӨӨ АЖ АХУЙ

Аймгийн хэмжээгээр 6 дугаар сарын 1-ний байдлаар оны эхний төллөх насны хээлтэгч малын 81.1 хувь буюу 1004.0 мянган хээлтэгч төллөж,  гарсан төлийн 93.7 хувь нь буюу 940.8 мянган төл бойжиж байна. Өнгөрсөн оны мөн үетэй харьцуулахад төллөсөн хээлтэгч 0.7 хувиар,  бойжиж байгаа төлийн тоо 65.6 хувиар бага харин төлийн хорогдол 6.8 дахин бага байна. Аймгийн дүнгээр ботго 99.0 хувиар, гарсан унага 97 хувиар, тугал 97.8 хувиар, хурга 93.6 хувиар, ишиг 92.6 хувиар бойжиж байна. Сумдаас Хайрхан, Төвшрүүлэх сумд төлөө бүрэн мэнд бойжуулж Хашаатаас бусад бүх сумд төлөө 90-ээс дээш хувиар бойжуулж байна.Харин Хашаат сум хаваржилт хүндэрэлтэй байгаагаас гарсан төлөө 49.0 хувиар бойжуулж байна. 
Оны эхний малын 3.1 хувь буюу 84.0 мянган том мал хорогдож мал онд оролт 96.9 хувьтай малын хорогдол өнгөрсөн оныхоос 13 дахин багассан байна. Нийт хорогдлын 0.8 хувь нь өвчнөөр, 99.2 хувь нь бусад шалтгаанаар хорогдсон байна. 
Хорогдсон малын 3.1 хувийг адуу, 9.6 хувийг үхэр, 52.4 хувийг хонь, 34.9 хувийг ямааны хорогдол эзэлж байна. Хашаат сум оны эхний малын 20.3 хувийг хорогдуулсан хамгийн их хорогдолтой байгаа бол, Эрдэнэбулган, Төвшрүүлэх, Батцэнгэл, Ихтамир, Өндөрулаан, Жаргалант, Цэцэрлэг, Эрдэнэмандал сумдын оны эхний малын 1.0 хүрэхгүй хувь хорогдсон байна.
6 дугаар сарын 1- ний байдлаар Төвшрүүлэх, Эрдэнэбулган сумдын 6 аж ахуйн нэгж, 2 иргэн нийт дүнгээрээ 3000 га-д үр тариа тариалсны 98.3 хувь нь буюу 2950 га-д улаан буудай тариалсан байна. Мөн 745 өрх, 16 аж ахуйн нэгж 206.9 га-д төмс ,  362 өрх, 2 аж ахуйн нэгж 71.3 га-д хүнсний ногоо, 21 өрх, 3 аж ахуйн нэгж 16 өрх 186 га-д малын тэжээлийн ургамал тус тус тариалаад байна..
Энэ онд манай аймаг ойгоос 106.8 мянган м3 галын түлээ, 6.0 мянган м3 хэрэгцээний мод, бүгд 112.9 мянган м3 мод авч ашиглахаар баталсанаас оны эхний 5 сард 32.5 мянган м3 галын түлээ, 1.6 мянган м3 хэрэгцээний мод, бүгд 35.7 мянган м3 мод бэлтгэсэн байна. Бэлтгэсэн модны гоожингийн орлогоор 86.1 сая төгрөг төсвийн орлогод оруулж ойн зөрчил нөхөн төлбөрт 1.4 сая төгрөгийн торгуул оногдуулсан байна. 

АЖ ҮЙЛДВЭР, ТЭЭВЭР

Үйлдвэрийн газрууд эхний 5 сард оны үнээр 1234.5 сая төгрөгийн бүтээгдэхүүн үйлдвэрлэж 1234.7 сая төгрөгийн борлуулалтын орлоготой ажилласан нь өнгөрсөн оны мөн үеэс бүтээгдэхүүний үйлдвэрлэл 7.8 хувиар борлуулалтын орлого 7.7 хувиар өссөн байна. Нийт үйлдвэрлэлтийн 8.4 хувийг хүнс ундааны, 0.8 хувийг хэвлэлийн, 68.1 хувийг дулааны эрчим хүчний, 17.1 хувийг усан хангамж, 2.7 хувийг модон эдлэлийн, 2.8 хувийг гутал хувцасны, 0.1 хувийг бусад үйлдвэрлэл эзэлж байна.Бүтээгдэхүүний үйлдвэрлэлийг 2005 оны зэрэгцүүлэх үнээр үнэлсэнээр 174.7 сая төгрөг болж өнгөрсөн оны мөн үеийнхээс 3 хувиар буюу 5.1 сая төгрөгөөр өссөн байна. 

Гол нэрийн бүтээгдэхүүнээс талх, нарийн боов, монгол гутал, дээл, зүсмэл, модон тавилгын үйлдвэрлэл 0.2-90.2 хувиар нэмэгдсэн бол  архи, ундаа, түгээсэн цэвэр ус 10.0-13.7 хувиар буурсан байна.

Тээврийн байгууллагууд 8.4 мянган тонн ачаа тээвэрлэн 2.1 сая ткм ажил гүйцэтгэн, 4.7 мянган зорчигчдод үйлчлэн 88.2 сая төгрөгийн орлоготой ажиллаа. Өнгөрсөн оны мөн үеийнхээс зорчигчид, зорчигч эргэлт, ачаа, ачаа эргэлт, орлогын хэмжээ 23.3-30.5 хувиар нэмэгдсэн байна. 
ЭРҮҮЛ МЭНД

Эхний 5 сард эмнэлгийн байгууллагууд 669 ор 93 их эмчтэйгээр хүн амд үйлчилж давхардсан тоогоор 136.4  мянган хүнд амбулаторын үзлэг хийсний 52.9 мянгад нь урьдчилан сэргийлэх үзлэг хийж 10.6 мянган хүнийг эмнэлэгт хэвтүүлэн эмчилж гаргасан байна. 
Вакцинжуулалтад хамрагдвал зохих 0-2 насны хүүхдийн 98.4 хувийг бүрэн хамруулсаны дотор Цахир сум 100 хувь хамруулсан байна. 

Оны эхний 5 сард 845 эхээс 851 хүүхэд амьд төрсөн нь өнгөрсөн оны мөн үеийнхээс төрсөн хүүхдийн тоо 0.5 хувиар буюу 5 хүүхдээр илүү байна. 

Хүн амын нас баралт 215 гарсан нь өнгөрсөн оны мөн үеэс 37 тохиолдлоор буюу 14.7 хувиар бага байна. 1000 хүн ам тутамд төрөлт 9.3,  нас баралт 2.4 ноогдож хүн амын ердийн цэвэр өсөлт 6.9 байна. 

Нэгээс тав хүртэлх насны хүүхдийн эндэгдэл 6 гарч  1000 амьд төрөлтөд 7.1 ноогдож өнгөрсөн оны мөн үеийнхээс 1 тохиолдлоор нэмэгдэж мянган амьд төрөлтөд ноогдох нас баралт 0.2 промилээр  бага байна. 1-5 хүртэлх насны хүүхдийн эндэгдэл Жаргалант, Төвшрүүлэх, Булган сумдад 1-3 тохиолдол гарч бусад сумдад гараагүй байна. 

0-1 насны хүүхдийн буюу нялхсын нас баралт 15 гарч 1000 амьд төрөлтөд 18 ноогдож байгаа нь өнгөрсөн оны мөн үеийнхээс 15 тохиолдлоор буюу 17 промилээр бага байна. 

Эхний 5 сард осол гэмтлийн улмаас 20 хүн, хорт хавдрын улмаас 37 хүн нас барсан байна. Аймгийн дүнгээр эхний 5 сард халдварт өвчнөөр өвчилсөн 564 тохиолдол бүртгэгдсэн нь өмнөх оны мөн үеийнхээс 368 тохиолдлоор буюу 2.9 дахин ихэссэн байна. Энэ нь 10000 хүн тутмаас 62 нь халдварт өвчнөөр өвчилсөн байгаа бөгөөд энэ үзүүлэлт Эрдэнэбулган (135), Төвшрүүлэх (201.0), Өзийт (148),Хотонт, Хангай (99), Цахир (78), сумдад аймгийн дунджаас дээгүүр бусад сумдад аймгийн дунджаас доогуур байна. 
Халдварт өвчнөөр өвчлөгсдийн 53.2 хувь нь гепатит, 15.6 хувь нь бэлгийн замын халдварт өвчин, 5.9 хувь нь сүрьеэгээр, 14.0 хувь нь хамуугаар, 11.3 хувь бусад халдварт өвчнөөр өвчилсөн байна.

Өнгөрсөн оны мөн үеийнхээс халдварт өвчнөөр өвчлөгсөд 2.8 дахин нэмэгдэсний дотор вируст гипатитаар өвчлөгсөд 4 дахин нэмэгдсэн байна.
ГЭМТ ХЭРЭГ

Аймгийн хэмжээгээр 187 холбогдогч бүхий 188 гэмт хэрэг гарсны дотор хүний амь бие эрүүл мэндийн эсрэг хэрэг 54, өмчлөх эрхийн эсрэг 90,  тээврийн хэрэгслийн хөдөлгөөний  аюулгүй байдлын эсрэг 14,  бусад 30 хэрэг гарсан байна. 

Гэмт хэргийн улмаас 15 хүн нас барж, 68 хүн гэмтэж бэртэн улс болон иргэдэд 228.0 сая төгрөгийн хохирол учирсан байна.
Бүртгэгдсэн нийт хэргийн 12.7 хувийг бүлэглэж, 27.1 хувийг согтуугаар үйлдсэн ба архи ууж хэвийн бус явсан 658 хүнийг эрүүлжүүлсэн байна. 

Өнгөрсөн оны мөн үеийнхтэй зэрэгцүүлэхэд гэмт хэргийн гаралт 6.4 хувиар буюу 5 тохиолдлоор өссөн байна.
ЦАГ УУРЫН БАЙДАЛ

2010 оны 5 дугаар сард агаарын дундаж температур бүх нутгаар 3.7-11.5 хэм дулаан байсан нь олон жилийн дундаж орчим байлаа. Агаарын хамгийн дулаан нь нийт нутгаар 18-28 хэм, хамгийн хүйтэн нь -7-14 хэм хүрч халлаа.
Энэ сард Жаргалант, Эрдэнэнэмандал, Эрдэнэбулган сумдад 34.6-37.7 мм хур тундас орсон нь хамгийн өндөр байсан бол Хангай суманд 1.1, Цахир суманд 0.7 мм хур тундас орсон ньхамгийн бага байна.Эрдэнэмандал, Батцэнгэл, Хотонт, Төвшрүүлэх, Эрдэнэбулган сумдын нутгаар 16-24 м/сек хурдтай шороон шуурга 4-10 удаа шуурав.Бусад сумдын нутгаар салхи ихэнхдээ 9-14 м/сек хурдтайгаар 7-10 удаа шуурав.

